
Pa. nr. 08-91 

Komisioni për Mbrojtjen e Konkurrencës, në bazë të nenit 28 dhe nenit 19, paragrafi (1), pika 

2) të Ligjit për Mbrojtjen e Konkurrencës (“Gazeta Zyrtare e Republikës së Maqedonisë” nr. 

145/10, 136/11, 41/2014, 53/16, 83/18 dhe “Gazeta Zyrtare e Republikës së Maqedonisë së 

Veriut” nr. 208/24 dhe 16/25), duke vepruar sipas njoftimit për përqendrim të parashtruar nga 

STRABAG AG, me seli të regjistruar në adresën Ortenburgerstraße 27, A-9800 Spittal an der 

Drau, Austri dhe ABERDEEN INFRASTRUCTURE (HOLDCO) V-A B.V., me seli të 

regjistruar në adresën Zuidplein 166, 1077 XV Amsterdam, Holandë, përmes Shoqërisë së 

Avokatëve Popovski dhe Partnerët nga Shkupi, në seancën e mbajtur më datë 16.06.2026, 

miratoi këtë: 

AKTVENDIM 

1.Vërtetohet se përqendrimi me të cilin STRABAG AG, me seli të regjistruar në adresën 

Ortenburgerstraße 27, A-9800 Spittal an der Drau, Austri dhe ABERDEEN 

INFRASTRUCTURE (HOLDCO) V-A B.V., me seli të regjistruar në adresën Zuidplein 166, 

1077 XV Amsterdam, Holandë, do të fitojnë kontroll të përbashkët mbi MAK Mecsek 

Autópálya Koncessziós Zártkörűen Működő Részvénytársaság, me seli të regjistruar në rr. 

Budafoki 91-93, ndërtesa C, kati 5, 1117 Budapest, Hungari, përmes shitblerjes së aksioneve, 

edhe pse bie nën dispozitat e Ligjit për Mbrojtjen e Konkurrencës, nuk do të ketë si pasojë 

parandalimin, kufizimin ose shtrembërimin e konsiderueshëm të konkurrencës efektive në treg 

ose në një pjesë thelbësore të tij, veçanërisht si rezultat i krijimit ose forcimit të pozitës 

dominuese të pjesëmarrësve, dhe është në përputhje me dispozitat e Ligjit për Mbrojtjen e 

Konkurrencës, në kuptim të nenit 19, paragrafi (1), pika 2) të Ligjit për Mbrojtjen e 

Konkurrencës. 

2.Detyrohet parashtruesi i njoftimit për përqendrim të paguajë taksë administrative për 

njoftimin për përqendrim në vlerë prej 6.000 den. dhe për aktvendimin në vlerë prej 30.000 

den., sipas numrit tarifor 34 të Ligjit për Taksat Administrative (“Gazeta Zyrtare e Republikës 

së Maqedonisë” nr. 17/93, 20/96, 7/98, 13/01, 24/03, 19/04, 61/04, 95/05, 7/06, 70/06, 92/07, 

88/08, 130/08, 6/10, 145/10, 17/11, 84/12, 192/15, 23/16 dhe “Gazeta Zyrtare e Republikës së 

Maqedonisë së Veriut” nr. 151/21) në llogarinë e Buxhetit të Republikës së Maqedonisë së 

Veriut nr. 100000000063095, llogaria  e pagesës 840...03161, shifra e të hyrave dhe programi 

72231300. 

3.Padia për ngritjen e kontestit administrativ nuk e pezullon ekzekutimin e aktvendimit. 

Arsyetim 

Në përputhje me dispozitat e nenit 15 të Ligjit për Mbrojtjen e Konkurrencës (në tekstin e 

mëtejmë: Ligji), më datë 21.05.2026, në Komisionin për Mbrojtjen e Konkurrencës (në tekstin 

e mëtejmë: Komisioni) u dorëzua njoftimi për përqendrim nga STRABAG AG, me seli të 

regjistruar në adresën Ortenburgerstraße 27, A-9800 Spittal an der Drau, Austri dhe 

ABERDEEN INFRASTRUCTURE (HOLDCO) V-A B.V., me seli të regjistruar në adresën 

Zuidplein 166, 1077 XV Amsterdam, Holandë, me të cilin STRABAG AG dhe ABERDEEN 

INFRASTRUCTURE (HOLDCO) V-A B.V. do të fitojnë kontroll të përbashkët mbi MAK 

Mecsek Autópálya Koncessziós Zártkörűen Működő Részvénytársaság, me seli të regjistruar 

në rr. Budafoki 91-93, ndërtesa C, kati 5, 1117 Budapeşt, Hungari, përmes shitblerjes së 

aksioneve. 



Komisioni filloi me shqyrtimin e Njoftimit në ditën e pranimit të tij dhe, në bazë të të dhënave 

të dorëzuara në Njoftimin për përqendrim dhe shtojcat e tij, konstatoi sa vijon: 

Aktivitetet themelore afariste të ndërmarrjeve të përfshira: 

STRABAG AG është pjesë e Grupit Strabag, i cili është aktiv në industrinë e ndërtimit dhe e 

ka selinë në Austri. STRABAG AG zotëron 50% të aksioneve në MAK Mecsek Autópálya 

Koncessziós Zártkörűen Működő Részvénytársaság dhe ka kontroll individual (negativ) mbi 

MAK Mecsek Autópálya Koncessziós Zártkörűen Működő Részvénytársaság. Aktivitetet 

kryesore të Grupit Strabag janë: (i) ndërtimtaria dhe ndërtimi i ultë (ndërtimi i rrugëve, 

hekurudhave dhe tuneleve), (ii) ndërtimi i lartë dhe zhvillimi i patundshmërive, (iii) projektet 

e specializuara inxhinierike dhe infrastrukturore, dhe (iv) shërbimet ekologjike dhe industriale. 

Grupi Strabag është aktiv në Republikën e Maqedonisë së Veriut përmes projekteve të 

ndryshme infrastrukturore dhe ndërtimore. 

Grupi Strabag ka këto degë të regjistruara në Republikën e Maqedonisë së Veriut: 

(i) STRABAG SHOQËRI ME PËRGJEGJËSI TË KUFIZUAR POLONI - DEGA 

STRABAG Shkup, me seli të regjistruar në adresën bulevardi „8 Shtatori“ nr. 16, Shkup 

– Karposh, Republika e Maqedonisë së Veriut, me veprimtari parësore 42.120 – 

Ndërtimi i hekurudhave dhe hekurudhave nëntokësore; 

(ii) STRABAG D.O.O. BEOGRAD - Dega STRABAG Shkup Republika e 

Maqedonisë së Veriut, me seli të regjistruar në adresën bulevardi „8 Shtatori“ nr. 16, 

Shkup – Karposh, Republika e Maqedonisë së Veriut, me veprimtari parësore 42.11 – 

Ndërtimi i rrugëve dhe autostradave; 

(iii) STRABAG AG Dega STRABAG Shkup, me seli të regjistruar në adresën 

bulevardi „8 Shtatori“ nr. 16, Shkup – Karposh, Republika e Maqedonisë së Veriut, me 

veprimtari parësore 42.110 – Ndërtimi i rrugëve dhe autostradave; 

(iv) Shoqëria për shërbime STRABAG SHPKNJP Shkup, me seli të regjistruar në 

adresën bulevardi „8 Shtatori“ nr. 16, Shkup – Karposh, Republika e Maqedonisë së 

Veriut, me veprimtari kryesore parësore 41.000 – Ndërtimi i ndërtesave të banimit dhe 

jo të banimit; dhe 

(v) CML Construction Services d.o.o Beograd - Novi Beograd - Dega Shkup, me seli 

të regjistruar në adresën bulevardi „8 Shtatori“ nr. 16, Shkup – Karposh, Republika e 

Maqedonisë së Veriut, me veprimtari kryesore parësore 70.200 – Aktivitete të 

këshillimit lidhur me veprimtarinë dhe menaxhimin tjetër. 

ABERDEEN INFRASTRUCTURE (HOLDCO) V-A B.V. është pjesë e Grupit më të gjerë 

Aberdeen, një grup ndërkombëtar për shërbime financiare dhe menaxhim asetesh me seli në 

Mbretërinë e Bashkuar. Aktivitetet kryesore të Grupit Aberdeen përfshijnë: (i) menaxhimin e 

aseteve dhe zgjidhjet investuese, (ii) menaxhimin e pasurisë dhe produktet e kursimit për 

klientë individualë dhe institucionalë, si dhe (iii) zhvillimin dhe menaxhimin e platformave 

digjitale të investimeve dhe shërbimeve këshilluese. Përveç kësaj, Grupi Aberdeen është i 

angazhuar edhe në: (i) zgjidhjet për sigurim pensional dhe pensional-sigurues, (ii) strategjitë e 

investimeve me shumë asete dhe alternative, si dhe (iii) ofrimin e shërbimeve të planifikimit 

financiar dhe ndërmjetësimit. Grupi Aberdeen zotëron 20% të aksioneve në MAK Mecsek 



Autópálya Koncessziós Zártkörűen Működő Részvénytársaság. Grupi Aberdeen nuk ka 

aktivitete afariste e as degë në Republikën e Maqedonisë së Veriut. 

MAK Mecsek Autópálya Koncessziós Zártkörűen Működő Részvénytársaság menaxhon një 

pjesë të autostradës M6 në Hungari në bazë të një marrëveshjeje koncesioni e cila është në fuqi 

deri në vitin 2037. MAK Mecsek Autópálya Koncessziós Zártkörűen Működő 

Részvénytársaság nuk ka aktivitete afariste e as degë në Republikën e Maqedonisë së Veriut. 

Komisioni konstatoi se përqendrimi i paraqitur bie nën dispozitat e Ligjit, pasi i plotëson 

kushtet e nenit 12 paragrafi (1) dhe nenit 14 paragrafi (1) pika 1) të Ligjit për Mbrojtjen e 

Konkurrencës. 

Komisioni, duke marrë parasysh kriteret e nenit 17 paragrafët (2), (3) dhe (4) të Ligjit për 

Mbrojtjen e Konkurrencës dhe pikën 6 b) të Udhëzimeve për përcaktimin e rasteve në të cilat, 

gjatë vlerësimit të përqendrimeve, Komisioni për Mbrojtjen e Konkurrencës zakonisht do të 

konstatojë se ato janë në përputhje me Ligjin për Mbrojtjen e Konkurrencës, vlerësoi se 

përqendrimi i paraqitur, edhe pse bie nën dispozitat e Ligjit, është në përputhje me të njëjtin, 

pasi nuk do të ketë si pasojë pengimin, kufizimin ose shtrembërimin e ndjeshëm të 

konkurrencës efektive në treg ose në një pjesë thelbësore të tij, veçanërisht si rezultat i krijimit 

ose forcimit të pozitës dominuese të pjesëmarrësve. 

Duke pasur parasysh këtë vlerësim të përqendrimit, Komisioni vendosi si në dispozitivin e këtij 

Aktvendimi, në përputhje me nenin 19 paragrafi (1) pika 2) të Ligjit. 

Në përputhje me nenin 53 paragrafi (2) të Ligjit, padia nuk e shtyn ekzekutimin e aktvendimit. 

 

Udhëzim për mjetin juridik: 

Kundër këtij aktvendimi mund të parashtrohet padi për ngritjen e kontestit administrativ pranë 

Gjykatës Administrative, në afat prej 30 ditësh nga dita e pranimit të aktvendimit. 

 

KOMISIONI PËR MBROJTJEN E KONKURRENCËS 

                                                                                     KRYETARE  

                                                                              Mr. Малинка Силјановска Николиќ 

 

 


